
1. Cuspóir 

Tagraíonn na meáin shóisialta do theicneolaíochtaí móibíleacha agus ríomhaireachta 

a chuireann ar chumas úsáideoirí cumarsáid a dhéanamh lena chéile agus eolas a 

roinnt. 

 

Is é cuspóir an bheartais seo treoirlínte agus treo a sholáthar agus cloí leis an 

reachtaíocht ábhartha maidir le cruthú, bainistiú agus modhnóireacht láithreacht 

meán sóisialta Bhord Oideachais agus Oiliúna Bhaile Átha Cliath agus Dhún 

Laoghaire (DDLETB) ar ardáin iomchuí meán sóisialta* agus cur chuige comhtháite 

a chinntiú i leith ár mbranda, ár n-íomhá agus ár n-ábhar meán sóisialta ar fud ár n-

eagraíochta. 

 

Cuirfidh an beartas meán sóisialta foireann agus foghlaimeoirí DDLETB ar an eolas 

faoina róil agus freagrachtaí meán sóisialta, agus soláthróidh sé soiléiriú maidir le 

cad is cuí a phostáil agus a roinnt, agus cad ba cheart a sheachaint. 

 

Is é cuspóir cainéil oifigiúla meán sóisialta DDLETB an earnáil BOO agus earnáil 

scoile DDLETB, an earnáil bhreisoideachais agus tacaíocht agus forbairt 

eagraíochtúil a chur chun cinn, chomh maith leis na seirbhísí a sholáthraíonn sé 

d’fhoghlaimeoirí agus dár bhfoireann. 

 

*I measc na n-ardán meán sóisialta cuí tá Facebook, LinkedIn, Instagram, YouTube 

agus suíomhanna gréasáin, ach níl siad teoranta dóibh sin. 

2. Raon Feidhme an Bheartais 

Baineann an beartas le: 

• Gach cleachtóir foghlama (múinteoirí, teagascóirí agus oiliúnóirí) atá 

fostaithe ar chonradh buan, sealadach, ócáideach nó ar chonradh téarma 

seasta in DDLETB. 

• Gach ball foirne riaracháin agus coimhdeach atá fostaithe ar chonradh buan, 

sealadach, ócáideach nó ar chonradh téarma seasta in DDLETB. 

• Gach foghlaimeoir a fhreastalaíonn ar aon scoil, coláiste nó ionad DDLETB, 

nó ar aon chlár oideachais aosaigh, pobail nó óige a reáchtáiltear faoi shraith 

clár oideachais DDLETB. 

• Gach Comhordaitheoir Caidreamh Poiblí, Cumarsáide agus Meán Sóisialta 

laistigh dár n-eagraíochtaí (scoileanna agus ionaid). 

• Oibrithe amhail foireann gníomhaireachta, foireann ócáideach, cuairteoirí 

acadúla, nó conraitheoirí atá ag déanamh oibre thar ceann DDLETB. 

 

Rialaíonn an beartas seo gníomhaíocht oifigiúil sna meáin shóisialta go príomha ach 

d’fhéadfaí feidhm a bheith aige freisin maidir le húsáid phearsanta i gcás inar féidir 

daoine aonair a aithint mar bhaill de DDLETB i gcás ina bhféadfadh úsáid den sórt sin 

a bheith bainteach go réasúnta le DDLETB nó ina bhféadfadh tionchar a bheith aici ar 

a cháil. 

Urramaíonn DDLETB cearta na foirne agus na bhfoghlaimeoirí maidir le saoirse cainte 

agus príobháideachta. Mar sin féin, bíonn freagrachtaí ag baint leis na cearta sin nuair 

a bhíonn daoine aonair bainteach leis an eagraíocht. 

 

Chun úsáid na meán sóisialta i gcáil phearsanta a shainiú go soiléir, tugtar comhairle 

d’fhostaithe, do bhaill foirne ar scor agus do pháirtithe leasmhara go gcaithfidh siad 

céannacht phearsanta a úsáid. 

 

Nuair a chruthaíonn baill cuntais phearsanta, ní mór don úsáideoir staonadh óna 

gcuntais ríomhphoist oifigiúla oibre a úsáid. 

Iarrtar ar bhaill foirne a mbreithiúnas féin a úsáid agus iad ag postáil ar na meáin 

shóisialta. 

 

Coimeádann DDLETB an ceart imní a fheictear ar na meáin shóisialta a chur faoi 

bhráid an údaráis ábhartha. 

 

3. Róil agus Freagrachtaí 

• Foireann Ardcheannaireachta DDLETB: Déanfar athbhreithniú bliantúil ar an 

mbeartas agus molfar go nglacfaidh Bord DDLETB leis. 

• Bord DDLETB: Déanfaidh an Bord athbhreithniú agus ceadú ar an mbeartas 

go bliantúil. 

• Foireann Cumarsáide DDLETB: Beidh an Fhoireann freagrach as ceadú 

cuntais, monatóireacht agus tuairisciú teagmhais don Cheann Cumarsáide 

agus don Cheann Seirbhísí Corparáideacha. Cinnteoidh siad go 

gcomhlíonfaidh an fhoireann an beartas agus déanfaidh siad idirchaidreamh 

leis an bhfoireann i gcás sárú ar an mbeartas. Is í an fhoireann seo an chéad 

phointe teagmhála i gcás ina mbeidh fiosrúchán nó iarraidh ar phostáil ar na 

meáin shóisialta de chuid DDLETB ann. Cuirfidh siad tacaíocht agus oiliúint 

ar fáil freisin do Cheannairí Caidrimh Poiblí agus Meán Sóisialta i scoileanna, 

i gcoláistí agus in ionaid. 

• Ceann Cumarsáide agus Ceann Seirbhísí Corparáideacha: Beidh siad 

freagrach as an bhfreagairt ar theagmhas a bhainistiú. 

• Ceannaireacht Scoile/Ionaid: Beidh maoirseacht chuntais áitiúil acu. 

• Riarthóirí Meán Sóisialta: Beidh siad freagrach as bainistíocht agus 

modhnóireacht laethúil. 

• Foireann agus Páirtithe Leasmhara: Cloífidh siad leis an mbeartas seo agus 

tuairisceoidh siad aon sárú amhrasta ar an mbeartas don Fhoireann 

Cumarsáide a dhéanfaidh an fhadhb a chur ar aghaidh chuig an gCeann 

Cumarsáide/Ceann Seirbhísí Corparáideacha. 

4.  Sonraí an Bheartais 

Tá cainéil meán sóisialta DDLETB ann chun gníomhaíochtaí DDLETB, a scoileanna, 

coláistí, ionaid comhaltais agus na seirbhísí a sholáthraíonn siad d’fhoghlaimeoirí 

agus don fhoireann a chur chun cinn. Níor cheart cuntais meán sóisialta DDLETB a 

úsáid le haghaidh aon úsáide pearsanta ná gnóthachain phearsanta. Ba chóir a 

thabhairt faoi deara go bhfuil aon duine a chuireann le haon suíomh meán sóisialta 

de chuid DDLETB, nó a phostálann orthu, freagrach go pearsanta as a chinntiú go 

bhfuil an t-ábhar oiriúnach agus go leanann sé luachanna, éiteas agus treoirlínte 

gairmiúla DDLETB (doiciméid tacaíochta thíos). 

 

 

Brandáil DDLETB ar na Meáin Shóisialta 

Moltar do scoileanna/coláistí/ionaid a chur in iúl go bhfuil siad faoi phátrúnacht 

DDLETB/faoi bhainistíocht DDLETB ina rannán ‘féinaisnéis’ nó ‘eolas’ ar gach 

leathanach meán sóisialta agus ar gach suíomh gréasáin. Ba chóir do 

scoileanna/coláistí/ionaid lógó DDLETB a chur ar íomhánna agus/nó a leabú i 

bhfíseáin go rialta. 

 

Féach ar Threoirlínte Branda DDLETB mar phríomhfhoinse na riachtanas brandála 

(ar fáil ar an mol foirne nó ar iarratas ó csgroup@ddletb.ie).  

Ní mór dúinn ár spriocanna, ár luachanna agus ár n-éiteas eagraíochtúil a 

choinneáil chun tosaigh i gcónaí i ngach cumarsáid. 

Féach ar Ráiteas Straitéise DDLETB 

Féach ar Chreat Pátrún BOO ar Éiteas 

5. Dlíthiúil 

RGCS/Cosaint Sonraí 

Is éard atá in RGCS (an Rialachán Ginearálta maidir le Cosaint Sonraí) dlí cosanta 

sonraí a chuir AE (an tAontas Eorpach) i bhfeidhm i mí na Bealtaine 2018. Tá an dlí 

ceaptha chun smacht a thabhairt do thomhaltóirí aonair ar a gcuid sonraí 

pearsanta. 

Eolas is ea sonraí pearsanta lena bhféadfar cabhrú chun an duine atá i gceist a 

shainaithint. Is é an sainmhíniú de réir an Choimisiúin um Chosaint Sonraí “Aon 

fhaisnéis a bhaineann le duine nádúrtha aitheanta nó inaitheanta (‘ábhar sonraí’). 

Tá ceart chun príobháideachta ag páistí agus daoine óga, chomh maith le daoine 

fásta, agus dá bhrí sin ba cheart a dtoiliú a lorg i ndáil le húsáid sonraí pearsanta, 

lena n-áirítear íomhánna. I gcás páistí (suas le 18 mbliana d’aois) ba chóir toiliú 

tuismitheora/caomhnóra a lorg agus faisnéis a sholáthar maidir le conas agus cén 

cuspóir a úsáidfear íomhánna. 

 

Déanann DDLETB a dhícheall cloí le RGCS agus leis an Acht um Chosaint Sonraí, 

2018. 

 

Foghlaim níos mó faoi Chosaint Sonraí anseo. 

 

Toiliú le húsáid íomhánna ar na meáin shóisialta, ar shuíomh gréasáin agus i 
bhfoilseacháin. 

Tá sé de cheart ag daoine aonair go n-iarrfaí orthu toiliú a thabhairt nó gan toiliú 

a thabhairt maidir le húsáid a n-íomhá ar na meáin shóisialta, ar shuíomhanna 

gréasáin agus i bhfoilseacháin. Tá an toiliú sin ag teastáil i ngach cás ina 

bhfuiltear chun íomhá de dhuine aonair a úsáid. Ní mór gach toiliú a bheith ina 

thoiliú rogha isteach, i.e. gníomh nó leid dearfach, agus ba chóir é a thaifeadadh 

i scríbhinn nó go leictreonach. Fiú tar éis do dhuine toiliú a thabhairt, tá sé de 

cheart acu an toiliú a tharraingt siar tráth ar bith. Sna cúinsí sin, is féidir leo a 

iarraidh go ndéanfar íomhánna a bhaint agus nach n-úsáidfear iad a thuilleadh. 

https://www.dataprotection.ie/en

Ní mór na hiarrataí sin a chomhlíonadh. Le haghaidh tuilleadh comhairle, déan 

teagmháil le dataprotection@ddletb.ie 

 

Is doiciméid dhlíthiúla iad foirmeacha toilithe agus, dá bhrí sin, ní mór do lucht 

bainistíochta na scoile/an ionaid iad a choinneáil in áit shábháilte. Ba chóir 

athbhreithniú/athnuachan agus seiceáil a dhéanamh orthu sin go rialta. *Tá 

foirmeacha toilithe íomhá DDLETB ar fáil ar iarratas ó dataprotection@ddletb.ie 

 

Foghlaim níos mó faoi RGCS anseo 

 

Slándáil 

Úsáidtear suíomhanna meán sóisialta tríú páirtí ar phriacal an úsáideora féin 

agus ós rud é nach bhfuil aon smacht ag an scoil/ionad ar na suíomhanna sin, ní 

féidir leis an scoil/ionad aon fhreagracht a ghlacadh as sonraí atá stóráilte ar na 

suíomhanna sin. Ba chóir d’úsáideoirí iad féin a chur ar an eolas faoi na téarmaí 

agus coinníollacha a rialaíonn gach suíomh meán sóisialta agus cloí leis na 

coinníollacha sin, sa bhreis ar na rialacháin atá leagtha amach sa Bheartas seo. 

Tá aon duine a chuireann le haon suíomh meán sóisialta a bhaineann le 

DDLETB, nó a phostálann orthu, freagrach go pearsanta as a chinntiú go bhfuil 

an t-ábhar oiriúnach agus 

go leanann sé luachanna, éiteas agus treoirlínte gairmiúla DDLETB. 

 

Cumarsáid ar na Meáin Shóisialta 

Molann DDLETB nach n-úsáidtear ach foirmeacha cumarsáide atá ceadaithe ag 

DDLETB le tuismitheoirí/caomhnóirí, foghlaimeoirí d’aon aois, baill foirne, etc. 

Áirítear leis sin ríomhphost, Office 365, SharePoint, Teams a bhaineann le 

DDLETB agus córais riaracháin scoile/coláiste/ionaid (VSWare, Aladdin. etc.) 

agus/nó cineálacha cumarsáide eile atá ceadaithe ag TFC DDLETB. 

Níor cheart cineálacha eile cumarsáide agus teachtaireachtaí, ar nós WhatsApp, 

teachtaireachtaí díreacha Instagram, ná Facebook Messenger, a úsáid ar aon 

mailto:dataprotection@ddletb.ie
https://www.dataprotection.ie/en/individuals/rights-individuals-under-general-data-protection-regulation

chúinse le haghaidh cumarsáid oifigiúil mar d’fhéadfadh sárú RGCS a bheith mar 

thoradh air sin. Molaimid freagra uathoibríoch a chruthú ar sheirbhísí 

teachtaireachtaí díreacha/teachtaireachtaí príobháideacha chun gach 

fiosrúchán a threorú chuig oifig na scoile/an ionaid/an choláiste nó chuig 

ríomhphost oifigiúil. 

 

6. Reachtaíocht agus Beartais 

Tá oibleagáid ar DDLETB cloí le gach reachtaíocht de chuid na hÉireann agus 

reachtaíocht ábhartha an Aontais Eorpaigh. Ba chóir do gach úsáideoir 

acmhainní TFC DDLETB a chinntiú go bhfuil siad láneolach ar aon reachtaíocht 

ábhartha a bhaineann le córais TFC nó sonraí atá sannta dóibh, agus go 

dtuigeann siad í. Tá baill foirne DDLETB freagrach as a chinntiú go gcaithfidh 

úsáid na meán sóisialta agus an fhaisnéis ar fad a phostáiltear ar shuíomhanna 

meán sóisialta cloí leis an reachtaíocht atá i bhfeidhm ag an am sin. 

 

Ní mór d’úsáideoirí a phostálann ar shuíomhanna líonraithe sóisialta cloí leis an 

reachtaíocht ábhartha agus le Beartais DDLETB agus ní mór dóibh cóipcheart, 

rialacha ceadúnaithe bogearraí, cearta maoine, príobháideacht, ceanglais 

chosanta sonraí, rúndacht, faisnéis agus slándáil sonraí a urramú. 

• Na hAchtanna Cóipchirt agus Ceart Gaolmhar, 2000 go 2007 

• An tAcht um Thús Áite do Leanaí, 2015 

• Na hAchtanna um Chosaint Sonraí, 1988 go 2018 

• An tAcht um Chlúmhilleadh, 2009 

• An tAcht um Thoirmeasc ar Ghríosú chun Fuatha, 1989 

• An tAcht um Chionta Neamh-Mharfacha in aghaidh an Duine, 1997 

• An tAcht um Shábháilteacht, Sláinte agus Leas ag an Obair, 2005 

• An tAcht um Rialáil Sábháilteachta ar Líne agus na Meán, 2022 

• Na hAchtanna um Gháinneáil ar Leanaí agus Pornagrafaíocht, 1998 agus 

2004 

• An tAcht um Chóipcheart agus Forálacha Eile maidir le Maoin Intleachtúil, 

2019 

• Caighdeáin Bhonnlíne Cibearshlándála don Earnáil Phoiblí 

Is féidir sonraí faoi gach ceann a fháil ar https://www.oireachtas.ie nó 

https://www.irishstatutebook.ie 

 

Áirítear le beartais ábhartha DDLETB: 

• Beartas Úsáide Inghlactha Idirlín DDLETB 

• Beartas TFC agus Cumarsáide DDLETB 

• Beartas um Bogearraí agus Seirbhísí 

• Beartas Úsáideoirí Gnó Fón Póca 

Chun liosta iomlán de bheartais DDLETB a fháil, tabhair cuairt ar www.ddletb.ie 

 

7. Riarachán, Cothabháil agus Rialachas 

 

Déanann Foireann Cumarsáide DDLETB cuntais meán sóisialta DDLETB a bhainistiú i 

gcás Cuntais Meán Sóisialta Chorparáideacha, agus déanann foireann 

ardcheannaireachta na scoile/an ionaid aonair iad a bhainistiú i gcás cuntais na 

scoile/an ionaid. Ní mór iad sin a choinneáil ar leibhéal ard agus postáil rialta a 

dhéanamh, agus fothaí nuachta sáithithe a sheachaint ag an am céanna. 

 

Tá riarthóirí cuntas meán sóisialta scoile, ionaid agus coláiste, le cead ó fhoirne 

ceannaireachta suíomhanna, freagrach as a gcuntas féin a bhainistiú agus a 

mhaoirsiú. Tá Foireann Cumarsáide DDLETB ar fáil chun cúnamh agus 

comhairle a thabhairt agus cuirfidh siad oiliúint agus tacaíocht leanúnach ar 

fáil. Ní mór an próiseas seo a leanas a leanúint le haghaidh cuntais meán 

sóisialta: 

• Ní mór do bhall ábhartha de bhainistíocht na scoile/an ionaid/an 

choláiste/na roinne sa cheannoifig, na cuntais a údarú sula n-osclaítear 

iad. 

• Ní mór beirt riarthóirí ar a laghad a bheith ag gach cuntas. 

• Coinnigh taifead de riarthóirí cuntas agus pasfhocail in áit shábháilte. 

http://www.ddletb.ie/

• Ba chóir rochtain a bheith ag úsáideoirí údaraithe amháin ar chuntais agus 

ar phasfhocail. 

• Cumasaigh fíordheimhniú dhá mhodh nuair is féidir. 

• Bain rochtain láithreach nuair a fhágann ball foirne. 

• Tá údarás eagarthóireachta agus maoirseacht ag an bhFoireann 

Cumarsáide ar gach cuntas a bhaineann le DDLETB agus is féidir leo 

gníomh láithreach agus aontaobhach a dhéanamh chun ábhar a bhaint 

má mheasann siad go bhfuil gá leis sin. 

• Níor cheart cuntais a oscailt ach amháin nuair a bhíonn dóthain 

acmhainní ann chun a chinntiú go bhfuil an t-ábhar cothrom le dáta agus 

tarraingteach. Ba chóir leathanaigh dhíomhaoin a bhaint/a dhúnadh mar 

go dtarraingíonn siad sin míchlú ar DDLETB, do scoil/choláiste/ionad 

agus is féidir go gcuirfidh sé mearbhall ar úsáideoirí. 

• Ní cheadaítear do scoláirí/foghlaimeoirí, ar aon chúinse, rochtain a bheith 

acu ar 

chuntais meán sóisialta scoile, coláiste nó ionaid. 

• Ní cheadaítear do bhaill Chumann na dTuistí rochtain a bheith acu ar 

chuntais oifigiúla na scoile ar na meáin shóisialta. Ní mór d’aon chuntas 

a úsáideann cumainn na dtuistí a léiriú go soiléir go bhfuil siad faoi 

smacht neamhspleách de Chumann na dTuistí. Beidh toiliú breise ag 

teastáil le haghaidh úsáid íomhánna ar na cuntais sin. 

• Má scoireann riarthóir cuntas meán sóisialta DDLETB de bheith 

fostaithe le DDLETB, ba chóir pasfhocail nua a chruthú agus a rochtain 

ar na cuntais meán sóisialta a bhaint. 

 

8. Beartas agus Rialacha 

Meáin Shóisialta DDLETB 

Tá oibleagáid ar Chomhordaitheoirí Meán Sóisialta DDLETB: 

 

• Idirghníomhú le páirtithe a bhfuil sé mar aidhm acu tú a chur i mbun 

comhráite diúltacha a sheachaint. 

• Gan aon rud a bhaineann le fógraíocht tráchtála ná pholaitiúil a phostáil. 

• Gan lánchoisc a bhriseadh. 

• Gan ábhar ná meáin dhigiteacha a phostáil riamh ina bhfuil nochtacht nó a 

d’fhéadfaí a mheas mar mhíchuí, ar nós páirt a ghlacadh i bhféachaint ar 

íomhánna míchuí nó ar ábhar gáirsiúil nó i malartú ábhar mar sin. 

• Gan suíomh páiste i bpictiúir a phostáil riamh agus a bheith roghnach agus 

seirbhísí suímh á n-úsáid. 

• Gan ciapadh, bulaíocht, aithris ná bagairt a dhéanamh ar aon duine aonair ná 

ar ghrúpa. 

• Gan faisnéis rúnda, íogair nó phearsanta a bhaineann le daltaí, baill foirne, 

tuismitheoirí/caomhnóirí, nó DDLETB a roinnt gan údarú cuí. 

• A bheith páirteach in idirghníomhaíochtaí dearfacha, a bheith 

réamhghníomhach agus dearfach. 

• Aon mhífhaisnéis, teanga mhaslach nó teanga dhímheasúil atá á húsáid a 

d’fhéadfadh dochar a dhéanamh do bhranda DDLETB a thuairisciú don 

Fhoireann Cumarsáide. Cloí le cur chuige neamhfhulaingthe i gcás ina 

dtarlaíonn mí-úsáid. 

 

9. Teagmhas Meán Sóisialta/Bainistiú Ábhair Dhiúltaigh/Rannpháirtíocht 

Le do thoil, bí freagrach leis an bhfaisnéis a chuirtear ar iontaoibh duit. Is furasta a 

bheith sáite sna meáin shóisialta agus freagairt ar bhealach nach ndéanfá i gcás 

duine le duine. 

Má thagann cás deacair chun cinn ar líne, 

• Ná bí tarraingthe isteach 

• Tóg seat scáileáin 

• Seachain freagraí poiblí láithreacha 

• Déan teagmháil leis an bPríomhoide nó leis an mBainisteoir Ionaid agus ba 

chóir dóibh teagmháil a dhéanamh leis an gCeann Cumarsáide/Ceann 

Seirbhísí Corparáideacha le haghaidh comhairle. 

10. Oibríonn DDLETB nós imeachta ‘Fógra agus Baint Anuas’ do na meáin shóisialta a 

oibríonn DDLETB. 

Má tá aon ghearán nó agóid ann maidir le hábhar nó eolas, nó má chreidtear go 

sáraíonn ábhar nó eolas atá postáilte ar Chainéil Meán Sóisialta a bhaineann le 

DDLETB cearta maoine intleachtúla, déan teagmháil le Foireann Cumarsáide 

DDLETB, Ceann TFC nó Ceann Seirbhísí Corparáideacha. Nuair a gheofar an 

iarraidh ar Bhaint Anuas, déanfaidh Foireann Cumarsáide DDLETB, Ceann TFC nó 

Ceann Seirbhísí Corparáideacha measúnú tosaigh ar an ngearán agus is féidir leo 

imscrúduithe agus measúnuithe breise a dhéanamh ar an ngearán nuair is iomchuí. 

Is féidir ábhar a cheilt nó a bhaint le linn thréimhse an imscrúdaithe. 

 

 Nuair a bheidh cinneadh críochnaitheach déanta faoin ngearán, féadfaidh DDLETB: 

• An t-ábhar a chur ar ais nó a bhaint 

• An t-ábhar a leasú de réir a lánrogha féin 

• An t-ábhar a bhaint go buan 

• An t-eolas is déanaí a thabhairt don ghearánaí faoin ábhar agus toradh 

 

Beidh sé mar aidhm ag DDLETB measúnú an ghearáin a thabhairt chun críche 

laistigh de mhí féilire amháin. 

 

11. DDLETB - Cad atá le súil leis 

Má leanann tú DDLETB ar Facebook, Instagram, LinkedIn agus YouTube, is féidir leat 

a bheith ag súil le faisnéis a chlúdaíonn cuid de na nithe seo a leanas nó iad ar fad: 

• Gníomhaíochtaí agus éachtaí DDLETB, chomh maith le gníomhaíochtaí 

agus éachtaí scoileanna, ionaid, coláistí agus oifigí comhaltais. 

• Faisnéis faoina rannpháirtíocht phoiblí agus imeachtaí for-rochtana. 

• Buaicphointí ónár gcuid oibre, lena n-áirítear foilseacháin, tascanna, 

imeachtaí agus clúdach na meán. 

• Comhshaothair le BOOÉ, le BOOnna eile, le comhlachtaí agus le páirtithe 

leasmhara náisiúnta agus idirnáisiúnta. 

Is mian le DDLETB go mbeadh a chainéil meán sóisialta ina n-áit tharraingteach 

agus faisnéiseach do chuairteoirí chun foghlaim faoina ghníomhaíochtaí. Chun 

é sin a bhaint amach, molann sé na treoirlínte seo a leanas do gach úsáideoir 

meán sóisialta: 

• Bí cúirtéiseach agus measúil. Bainfidh DDLETB aon tuairim/ábhar a 

mheastar a bheith maslach nó míchuí. Samplaí de theanga mhaslach is 

ea fuathchaint, cibearbhulaíocht, fuath ban, ciníochas, searbhas agus 

droch-chaint. 

• Cuirfear bac ar dhaoine a phostálann tuairimí a mheasann DDLETB a 

bheith maslach nó míchuí ar a gcéad chion. 

• Seachain aon fhaisnéis phearsanta fút féin nó faoi aon duine eile a 

phostáil. 

• Déanfaidh DDLETB a dhícheall a phoist ar na meáin shóisialta a 

dhéanamh inrochtana do gach úsáideoir. 

• Cuimhnigh gurb iad a dtuairimí féin na tuairimí a chuireann leantóirí 

DDLETB agus páirtithe leasmhara in iúl ar chainéil na meán sóisialta, 

agus nach léiríonn siad tuairimí DDLETB. 

 

12. Treoirlínte na Meán Sóisialta 

Úsáid Fostaithe - Úsáid Ghairmiúil 

Tá tú freagrach go pearsanta as an ábhar a fhoilsíonn tú ar na meáin shóisialta, ar 

bhlaganna nó ar aon chineál eile meán a ghineann úsáideoirí. Athbhreithnigh gach 

rud a phostálann tú. 

 

Mura bhfuil tú cinnte agus má bhaineann an t-ábhar le DDLETB, labhair le ceannaire 

do scoile/choláiste, bainisteoir an ionaid/choláiste, Foireann Cumarsáide DDLETB 

nó Ceann Seirbhísí Corparáideacha DDLETB sula ndéanann tú postáil. Táthar ag súil 

go gcleachtfaidh baill foirne breithiúnas fónta, go n-iompróidh siad iad féin go 

freagrach agus go gcoimeádfaidh siad na caighdeáin ghairmiúla is airde agus iad 

ag úsáid na meán sóisialta ina scoil, ina gcoláiste nó ina n-ionad. 

Cuimhnigh nach ndéanann an t-idirlíon dearmad, SMAOINIGH SULA nDÉANANN TÚ 

POSTÁIL 

 

Déan an méid seo a leanas, le do thoil: 

• Smaoinigh sula gclóscríobhann tú. Tabhair aird ghéar ar dhlíthe maoine 

intleachtúla agus cóipchirt. 

• Bain úsáid as do ghuth poiblí le haghaidh dearfacht, spreagadh, agus dea-

scéal nó eolas a roinnt. 

• Cinntigh go bhfuil toiliú iomlán i scríbhinn faighte maidir le gach íomhá a 

úsáidtear. Seachain ábhar a phostáil a d’fhéadfaí a mheas mar ábhar 

bagrach, ciapach, mídhleathach, clúmhillteach nó naimhdeach i leith aon 

duine aonair nó eintitis. 

• Seachain ábhar a phostáil a chuireann idirdhealú chun cinn bunaithe ar chine, 

inscne, reiligiún, náisiúntacht, creideamh polaitiúil, míchumas, 

gnéaschlaonadh nó aois. 

 

Ná déan an méid seo a leanas, le do thoil: 

• Teachtaireachtaí, grianghraif, físeáin, nó aon mheán nó ábhar eile atá 

maslach, clúmhillteach nó míthaitneamhach a phostáil nó a sheoladh a 

d’fhéadfadh tarcaisne, masla reiligiúnach, masla eitneach nó focail 

gháirsiúla a bheith iontu. 

• Faisnéis phearsanta inaitheanta a fhoilsiú gan toiliú nó ábhar lena bhféadfaí 

tríú páirtí a shainaithint gan cead sainráite. 

• Aon fhaisnéis rúnda a bhaineann le DDLETB nó lenár n-ionaid nó faisnéis a 

d’fhéadfadh dochar a dhéanamh do chlú DDLETB, ár n-ionaid nó aon tríú 

páirtí a phostáil. 

• Faisnéis mhíchruinn agus/nó mhíthreorach nó turscar a phostáil. 

 

Treoirlínte na Meán Sóisialta 

Úsáid Fostaithe - Úsáid Phearsanta 

Más rud é go n-úsáideann fostaithe na meáin shóisialta ar bhonn pearsanta, ba 

chóir dóibh ‘is liomsa mo thuairimí féin’ a chur ina bhféinaisnéis phríobháideach ar 

na hardáin meán sóisialta. Bí aireach, le do thoil, ar an gcaoi a n-idirghníomhaíonn 

tú le húsáideoirí eile agus le hábhar. Má tá tú ag plé cúrsaí a bhaineann le DDLETB 

ar na meáin shóisialta, ní mór duit tú féin a chur in aithne le d’ainm agus, nuair is 

ábhartha, do ról ag DDLETB. 

 

Mura urlabhraí oifigiúil thú do DDLETB, ní mór duit a shoiléiriú go bhfuil tú ag 

labhairt ar do shon féin agus ní thar ceann na heagraíochta. Is féidir leat séanadh 

cosúil le “Is liomsa féin na postálacha ar an suíomh seo agus ní gá go léiríonn siad 

seasamh, straitéis ná tuairimí DDLETB”. Tabhair faoi deara, áfach, nach mbaintear 

freagracht as poist a d’fhéadfadh dochar a dhéanamh do chlú DDLETB le séanadh. 

 

Le do thoil, bí freagrach leis an bhfaisnéis a chuirtear ar iontaoibh duit. 

 

Níl aon oibleagáid ar DDLETB aon cheann dá chairde/leantóirí a leanúint. 

 

Má dhéanann DDLETB cairdeas le cuntas meán sóisialta, má nascann sé le 

cuntas den chineál céanna, nó má leanann sé cuntas den chineál céanna, ní 

hionann sin agus ráiteas tacaíochta de chineál ar bith. 

 

Ní léiríonn comhroinnt agus ábhar comhroinnte ó fhoinsí seachtracha tacaíocht 

DDLETB. 

 

Treoirlínte na Meán Sóisialta 

Úsáid Foghlaimeora 

Caithfidh gach scoil/ionad/coláiste na treoirlínte seo a leanas a sholáthar dá 

bhfoghlaimeoirí maidir lena n-úsáid meán sóisialta a bhainistiú go sábháilte. 

Cé go ndéileálfar le gach cás a bhaineann le húsáid mhíchuí na meán sóisialta ar 

bhonn aonair, measann an scoil, an coláiste nó an t-ionad agus DDLETB gur 

iompraíocht thromchúiseach dho-ghlactha iad na nithe seo a leanas agus is féidir 

iarmhairtí araíonachta a chur i bhfeidhm i gcásanna áirithe: 

• Teachtaireachtaí, físeáin nó íomhánna idirdhealaitheacha, ciapacha nó 

bagracha a sheoladh nó a phostáil a d’fhéadfadh dochar a dhéanamh d’aon 

bhall de phobal oideachais DDLETB nó don phobal i gcoitinne. 

• Ábhar a chur ar aghaidh nó ‘is maith liom’ a thabhairt dó ar dócha go 

gcuirfidh sé isteach ar thríú páirtí nó go ndéanfaidh sé dochar dóibh. 

• Teachtaireachtaí nó ábhar a sheoladh nó a phostáil a d’fhéadfadh dochar 

a dhéanamh d’íomhá nó do chlú DDLETB nó do scoil, coláiste nó ionad 

gaolmhar. 

• Próifíl bhréige a chruthú a dhéanann pearsanú ar shuíomh, ar bhall eile de 

phobal DDLETB, ar scoil/ionad/coláiste nó ar DDLETB féin. 

• Ábhar atá faoi rún don scoil, don ionad nó don choláiste a sheoladh nó a 

phostáil. 

• Sáruithe ar dhlíthe cóipchirt, mainneachtain comhaontuithe ceadúnaithe a 

chomhlíonadh, nó sáruithe ar chearta maoine intleachtúla daoine eile. 

• Íomhánna/físeáin mhíchuí nó ábhar maslach a phostáil nó páirt a ghlacadh 

ina bhfeiceáil nó ina malartú. 

• Níor cheart an scoil/ionad agus DDLETB a chlibeáil ach amháin nuair is 

iomchuí agus níor cheart iad a chlibeáil ach amháin i ngníomhaíochtaí 

oideachasúla nó gníomhaíochtaí gaolmhara scoile/ionaid amháin. Níor 

cheart foghlaimeoirí aonair a chlibeáil i bpostálacha scoile/ionaid RIAMH. 

• Aon sárú ar RGCS nó ar Rúndacht Sonraí. 

Tabhair faoi deara - Ní dhéanfar poist, íomhánna ná físeáin foghlaimeoirí ar na 

meáin shóisialta a roinnt, a athroinnt etc. ar ardáin scoile/coláiste/ionaid agus 

níor cheart é sin a dhéanamh riamh. 

 

13. Faisnéis Bhreise faoi na Meáin Shóisialta 

Chun tuilleadh eolais agus treorach a fháil, bain úsáid as na naisc thíos: 

• Scéim Teanga Oifigiúil 2017-2020 - Comhairle agus tacaíocht ar fáil maidir le 

Riachtanais na Gaeilge - csgroup@ddletb.ie 

• Tuilleadh eolais ar DDLETB  

• Liosta iomlán beartas DDLETB 

• Tuilleadh eolais ar Chosaint Sonraí  

• Forbhreathnú ar Threoirlínte RGCS 

• Liosta na Suíomhanna Scoile, Coláiste agus Ionad DDLETB 

• Eolas agus tacaíochtaí breise do thuismitheoirí maidir le húsáid na meán 

sóisialta 

 

Níl na treoirlínte seo uileghabhálach agus déanfar iad a nuashonrú go rialta chun 

teicneolaíocht agus cleachtais atá ag athrú a chur san áireamh. Ba chóir aon cheist 

nó fiosrúchán a chur chuig Foireann Cumarsáide DDLETB agus/nó an Ceann 

Seirbhísí Corparáideacha. 

Foireann Cumarsáide: 

janetmurphy@ddletb.ie - Nuachtlitir Scoileanna, OSD agus DDLETB 

jessicasheekey@ddletb.ie - Breisoideachais agus Oiliúint 

jenniferfarrely@ddletb.ie - Ábhar agus bainistiú shuíomh gréasáin DDLETB 

Seirbhísí Corparáideacha: 

csgroup@ddletb.ie 

 

 

Sáruithe ar an mBeartas 

D’fhéadfadh gníomh araíonachta a bheith mar thoradh ar aon sárú ar an mbeartas 

seo nó aon teip nó diúltú cloí leis. Déanann an Fhoireann Cumarsáide 

athbhreithnithe rialta ar ábhair cuntas meán sóisialta ar fad a bhaineann le 

DDLETB. 

